EUSKALTZAINDIA ETA OLASO DORREA
SORRERAKUNDEA

Otsailaren 13an, Euskaltzaindiak eta Olaso Dorrea Sorrerakundeak el-
karlanerako hitzarmena sinatu zuten, Bergarako Olaso Dorrean, Sorrerakun-
dearen egoitzan. Hitzarmen horri esker, Olaso Dorrea Sorrerakundearena den
ondare bibliografiko eta artxibistikoa Euskaltzaindiaren egoitzan gordeko da,
hots: George Lacomberen Biblioteka eta Olaso Dorrea Sorrerakundearen
Artxibo Historikoaren XX. mendeko atala, Telesforo Monzon eta Maria
Josefa Ganuza emaztearen familiaren ondareak barne.

Euskaltzaindiaren izenean, Andres Urrutia euskaltzainburuak sinatu du
hitzarmena eta Olaso Dorrearen Sorrerakundearenean, Jose Luis Elkoro lehen-
dakariak. Horren ondorioz:

— Olaso Dorrea Sorrerakundearena den George Lacombe zenaren ondare
bibliografikoa Euskaltzaindiaren egoitzan gordeko da. Hamar urtez
izango da bertan eta Akademiak bere gain hartzen du ondare horren
kontserbazioa eta katalogazioa. Katalogazioa jada eginda dauka Euskal-
tzaindiak.

—Olaso Dorrea Sorrerakundearen Artxibo Historikoaren XX. mendeko
atala Euskaltzaindiaren egoitzan taxutu eta ordenatuko da. Lan hori hiru
urteko epean egingo du Akademiak.

Maria Dolores, Isidro eta Telesforo Monzonek eta Maria Josefa Ganuzak
sortu zuten Olaso Dorrea Sorrerakundea. Gaur egun, hainbat kidek osatzen
dute Fundazioa, horien artean Euskaltzaindia bera delarik.

Olaso Dorrea ondare dokumental eta bibliografiko hauen jabea da:
1. Georges Lacombe Ondarea:

— Artxiboa. Edukia: Europako euskalari nagusien artxiboak (Bonapar-
te, Uhlenbeck, Van Eys, Dodgson, Vinson...).

— Biblioteka. Edukia: XVI-XVII-XVIII. mendeetako euskal literatura-
ko liburu garrantzitsuenak. Historia liburu esanguratsuak, gehienak
Ipar Euskal Herriko ikuspuntutik (Lancre, Oihenart, Xaho, Diharce
de Bidassouet, Cenac Moncaut, etab.).

2. Olasoko Ondarea:
— Olasoko Artxiboa, bi zatitan banatuta:

e Artxibo historikoa I (1990eko hamarkadaren hasieran Borja Agi-
nagaldek taxutua).

e Artxibo historikoa II.
— Olasoko Biblioteka.
3. Eskuratutako Ondare dokumentalak:

— Iturri ezberdinetako hainbat artxibo eta material.





